ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈԻՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 28-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը. 
 «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) համար հիմք է ընդունվել Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետը: 	  
1. Նախագծով նախատեսվում է կատարել վերաբաշխում ՀՀ 2025 թվականի պետական բյուջեի «Առողջապահություն» բաժնի կապիտալ բնույթի ծախսերում: Մասնավորապես, նախատեսվում է հատկացնել գումարներ առողջապահական կազմակերպությունների նախագծա-նախահաշվային փաստաթղթերի (այսուհետ` ՆՆՓ) ձեռքբերման համար, ընդ որում կից ներկայացված է 2024թ. ընթացքում վճարված և 2025թ. վճարվելիք գումարների վերաբերյալ տեղեկատվությունը:
· «Վեդու բժշկական կենտրոն» ՓԲԸ (ծննդատուն) ՆՆՓ` 13,013.0 հազ. դրամ. 
· Տիպային պոկլիկլինիկաներ ՆՆՓ` 36,720.0 հազ. դրամ և փորձաքննություն` 4,320.0 հազ. դրամ, 
· «Վարդենիսի բժկական կենտրոն» ՓԲԸ` ՆՆՓ և փորձաքննություն` համապատասխանաբար 35,000.0 հազ. դրամ և 3,500.0 հազ. դրամ, 
· «Սպիտակի բժշկական կենտրոն» ՓԲԸ-ի ՆՆՓ-ի տեղակապում` 5,000.0 հազ. դրամ,
· «Ջերմուկի առողջության կենտրոն» ՓԲԸ-ի ՆՆՓ և փորձաքննություն` համապատասխանաբար 25,000.0 հազ. դրամ և 2,500.0 հազ. դրամ,
· «Նոր Հաճնի պոլիկլինիկա» ՓԲԸ ՆՆՓ`  2,160.0 հազ. դրամ: 
	Նախագծով նախատեսվում է հատկացնել միջոցներ նաև 2024 թվականին կնքված և փաստացի չավարտված մի քանի պայմանագրերի մասով, որոնք ավարտվելու են 2025 թվականի ընթացքում, մասնավորապես «Նոր Հաճնի պոլիկլինիկա» ՓԲԸ-ի ՆՆՓ-ի փորձաքննություն` 1,080.0 հազ. դրամ, ինչպես նաև Արդարադատության նախարարության «ՀՀ փորձագիտական կենտրոն» ՊՈԱԿ-ի հետ կնքված պայմանագրի վճարման համար` 2,560.0 հազ. դրամ, ընդ որում վերջինիս մասով հաշվարկվելու են ուշացման օրերի համար տույժեր:
2. Նախագծով նախատեսվում է Առողջապահական կազմակերպությունների վերազինման նպատակով 2024 թվականին մեկնարկած և 2024 թվականին չկատարված պայմանագրերի կատարման նպատակով հատկացնել 666,970.0 հազ. դրամ, ընդ որում կից ներկայացված է 2025թ. վճարվելիք գումարների վերաբերյալ տեղեկատվությունը, այդ թվում նաև ուշացած օրերի համար վճարվելիք տույժերը`
2.1 ««Յոլյան» արյունաբանության և ուռուցքաբանության կենտրոն» ՓԲԸ-ը` 113,028.5 հազ. դրամ: 
2.2  «Ն.Նասիբյանի անվան Նոյեմբերյանի ԲԿ» ՓԲԸ-ը` 2,072.0 հազ. դրամ:  
2.3  «Լճափի ԱԿ» ՊՈԱԿ-ը` 2,894.4 հազ. դրամ:
2.4  «Հիվանդությունների վերահսկման և կանխարգելման ազգային կենտրոն» ՊՈԱԿ-ի Արարատի մասնաճյուղ` 16,571.04 հազ. դրամ:
2.5  «Թալինի բժշկական կենտրոն» ՓԲԸ` 12,362.5 հազ. դրամ:
2.6   Թալինի, Վայոց Ձորի, Գավառի, Կապանի, Արարատի բժշկական կենտրոններին համակարգչային տոմոգրաֆներով ապահովման նպատակով 2024 թվականի կազմակերպված գնման ընթացակարգի արդյունքում 2024 թվականի դեկտեմբերի 18-ին կնքված «ՀՀ ԱՆ ՀԲՄԱՊՁԲ-2024/80-1» ծածկագրով գնման պայմանագրով նախատեսվում է թվով 5 հատ GE HealthCare արտադրության համակարգչային տոմոգրաֆ` 524,100.0 հազ դրամ պայմանագրային գումարով: Սակայն հաշվի առնելով «Արտաշատի բժշկական կենտրոն» ՓԲԸ-ի առողջացման ծրագրի իրականացումը, նախատեսվում է վերջինս ևս համալրել համակարգչային տոմոգրաֆ սարքով, հետևաբար անհրաժեշտություն է առաջացել նույն մատակարարից ձեռք բերել ևս մեկ սարք նույն պայմանագրային միավոր գնով` ՀՄԱ գնման ընթացակարգով, համաձայն ՀՀ կառավարության 04.05.2017թ. թիվ 526-Ն որոշմամբ հաստատված կարգի 21-րդ կետի 1-ին ենթակետի դ) պարբերության, որի մասով առկա է Նախարարի գրավոր համաձայնությունը: Բացի այդ, 2024 թվականի հոկտեմբերի 18-ին թվով 3 անխափան սնուցման սարք ձեռքբերելու համար կնքվել է «ՀՀ ԱՆ ԷԱՃԱՊՁԲ-2024/77-1» ծածկագրով գնման պայմանագիրը` 42,010.7 հազ. դրամի չափով: Սակայն մատակարարը գրություն է գրել, որ պատրաստ է յուրաքանչյուր սարքը մատակարարել 10,000.0 հազ դրամով` 14,003.5 դրամի փոխարեն: Հետևաբար, նախատեսվում է ևս մեկ անխափան սնուցման սարք ձեռքբերել նույն մատակարարից` վերոնշյալ հիմնավորմամբ:
2.7 ՀՀ առողջապահության նախարարության պետական առողջապահական գործակալության կարիքների համար 2024 թվականի հոկտեմբերի 19-ին կնքվել է «ՀՀ ԱՆ ԷԱՃԱՊՁԲ-2024/72-1» ծածկագրով գնման պայմանագիրը` 8,084.0 հազ. դրամի չափով` թվով 40 դյուրակիր համակարգչ ձեռք բերելու նպատակով:  
3. Նախատեսվում է նաև «Վանաձորի բժշկական կենտրոն» և «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» ՓԲԸ-ներին հատկացնել համապատասխանաբար 3,715.0 հազ.դրամ և 9,047.0 հազ. դրամ` որպես դրամաշնորհ, պոլիկլինիկաների մասնաշենքերի ընթացիկ վերանորոգման ՆՆՓ-ի ձեռքբերման համար: 
4. Կառավարության 2021 թվականի նոյեմբերի 18-ի N 1902-Լ որոշմամբ հաստատված՝ «Հայաստանի Հանրապետության կառավարության 2021-2026 թվականների գործունեության միջոցառումների ծրագրով նախատեսված է շուրջ 50 բժշկական կազմակերպությունների վերակառուցում և կառուցում։ Դրանց թվում է նաև «Ինֆեկցիոն հիվանդությունների ազգային կենտրոն փակ բաժնետիրական ընկերությունը այսուհետ՝ Ինֆեկցիոն կլինիկա։ Մինչ Ինֆեկցիոն կլինիկայի ամբողջական վերակառուցումը՝ մասնագիտացված ծառայությունները մատուցվում են մեկ այլ վայրում, որը վարձակալական հիմունքներով տրամադրվել է «Սուրբ Աստվածամայր բժշկական կենտրոն ՓԲԸ-ի կողմից։ Ինֆեկցիոն կլինիկայի կողմից իրականացվում են շրջապատի համար վտանգ ներկայացնող հիվանդությունների հայտնաբերում և բուժում, իսկ «Բնակչության բժշկական օգնության և սպասարկման մասին Օրենքի 19-րդ հոդվածի համաձայն այդ հիվանդություններով տառապող անձանց բուժօգնությունն կազմակերպվում է անվճար հիմունքներով, ուստի կլինիկան աշխատում է ցածր եկամտաբերությամբ, ինչի պատճառով ի վիճակի չէ սեփական եկամուտների հաշվին վճարել վարձակալված տարածքի գումարը։ Այդ իսկ պատճառով նախատեսվում է Ինֆեկցիոն կլինիկային տրամադրել դրամաշնորհ՝ վարձակալված տարածքի գումարը վճարելու համար։ Վերջին 2 տարիների ընթացքում ՀՀ պետական բյուջեից այդ նպատակով հատկացվել է վարձակալության միայն ԱԱՀ-ի մասով գումար:  2025թ. վարձակալության համար անհրաժեշտ վեց ամսվա գումարը կազմում է  41,186.5 հազ. դրամ (մեկ ամսվա վարձավճարը` 6,864,4 հազ. ՀՀ դրամ), սակայն փաստացի հատկացվելու է 37,950.0 հազ. դրամ, հաշվի առնելով որ 2024 թվականի հատկացված միջոցներից առկա է մնացորդ` 3,236.5 հազ. դրամի չափով):
5. ՀՀ պետական բյուջեի հաշվին «Քրեկատարողական բժշկության կենտորն» ՊՈԱԿ-ում իրականացվել են շինարարական աշխատանքներ, ներկայումս նախատեսվում է Արմավիր ՔԿՀ-ի բժշկական ստորաբաժանումների հագեցում և վերազինում` 131,700.0 հազ. դրամի շրջանակներում:  
6. ՀՀ կառավարության 2023 թվականի հունիսի 16-ի թիվ 962-Ա որոշմամբ սահմանված էր, որ «Ռադիոիզոտոպների արտադրության կենտրոն» և «Վ.Ա. Ֆանարջյանի անվան ուռուցքաբանության ազգային կենտրոն» ՓԲԸ-ները միացման ձևով վերակազմակերպվելու են: Մինչ օրս վերակազմակերպումը չի կատարվել «Ռադիոիզոտոպների արտադրության կենտրոն» ՓԲԸ-ի վարկային պարտավորությունների պատճառով, քանի որ սեփական կապիտալը բացասական է, պետռեգիստրը գրանցումը չի կատարում: Միացումը ապահովելու նպատակով, 2024թ. Ֆինանսների և Առողջապահության նախարարության աշխատանքային քննարկումների արդյունքում մշակվել էր ՀՀ կառավարության որոշման նախագիծ, ըստ որի բյուջետային վարկերից 2-ը ներվում էր: Սակայն, ֆինանսատնտեսագիտական կոմիտեի ընթացքում Նախագիծը հանվել էր օրակարգից և առաջարկվել անցակցնել արտաքին աուդիտ: Բացի այդ ընկերության կողմից շահագործվող Ցիկլոտրոն սարքի համար անխափան սնուցման սարքը (UPS) պիտանի չէ և անհրաժեշտություն է առաջացել ձեռքբերել նորը, քանի որ վերանորոգումը արդյունավետ չէ: Հաշվի առնելով ընկերության ֆինանսական վիճակը` նշված ծախսերը չեն կարող կատարվել ընթացիկ ծախսերի հաշվին: Սույն նախագծով նախատեսվում է «Ռադիոիզոտոպների արտադրության կենտրոն» ՓԲԸ-ին հատկացնել 12,500.0 հազ. դրամ, որից 1,500.0 հազ. դրամը` արտաքին աուդիտի ձեռքբերման համար, իսկ 11,000.0 հազ. դրամ` UPS-ի: 
7. ՀՀ կառավարության 2021 թվականի նոյեմբերի 18-ի թիվ 1902-Լ որոշման N 1 հավելվածի «Առողջապահության նախարարության» բաժնի 28-րդ կետի 32-րդ ենթակետով նախատեսված է «Երևանում այրվածքաբանական, մաշկաբանական և վնասվածքաբանական բազմապրոֆիլ ծառայություններ մատուցող նոր բժշկական կենտրոնի շենքի կառուցում»: Սակայն հաշվի առնելով այն, որ նոր շենք չի նախատեսվում կառուցել, անհրաժեշտություն է առաջացել «Այրվածքաբանության և մաշկաբանության ազգային կենտրոն» ՓԲԸ-ում իրականացնել ընթացիկ վերանորոգման աշխատանքներ, մասնավորապես` կենտրոնի շենքային պայմանների բարելավում և տանիքի վերանորոգում: ՀՀ 2024թ. պետական բյուջեի միջոցներից Ընկերությանը հատկացվել էր 86,600.0 հազ. դրամ` տանիքի վերանորոգման նպատակով: Սույն Նախագծով նախատեսվում է հատկացնել 82,058.0 հազ. դրամ` վերակենդանացման բաժանմունքում և ընդունարանում շինարարական աշխատանքների իրականացման համար:
8. ՀՀ 2024թ. պետական բյուջեից 2024թ. սեպտեմբերի 20-ին կնքված ՀՀ ԱՆ ԲՄԱՇՁԲ-2024/3 ծածկագրով գնման պայմանագրի շրջանակներում հատկացվել էր 125,000.0 հազ. դրամ` «Գյումրու բժշկական կենտրոն» ՓԲԸ-ի (ծննդատուն) ներքին ինժեներական աշխատանքների համար: Սույն նախագծով նախատեսվում է հատկացնել նաև ֆինանսական միջոցներ հեղինակային և տեխնիկական հսկողության ծառայություններ ձեռքբերելու համար: Բացի այդ հաշվի առնելով, որ աշխատանքները հնարավոր չի մեկնարկել` շինարարական աշխատանքները չավարտելու պատճառով, հետևաբար նախատեսվում ներքին ինժեներական աշխատանքների նախագծի մեջ որպես լրացուցիչ ծավալ ներառել չավարտված շինարարական աշխատանքները: Ընդ որում, տեխնիկական հսկողության ծառայությունների ձեռքբերման համար կնքվել է «ՀՀ ԱՆ ԳՀԽԾՁԲ-2024/48» ծածկագրով գնման պայմանագիրը` «Գնումների մասին» ՀՀ օրենքի 15-րդ հոդվածի, 6-րդ մասի պահանջներին համապատասխան` 4,400.0 հազ դրամի չափով և հեղինակային հսկողության համար 2,994.0 հազ. դրամ` շինարարության արժեքի 0,6 տոկոսի չափով (շինարարության արժեքը` 500,000.0 հազ. դրամ): Բացի այդ, սույն նախագծով նախատաեսվում է նաև ՆՆՓ-ի ծավալի ավելացում 10 տոկոսի չափով (նախագծի արժեքը 4,500.0 հազ.դրամ և 10 տոկոսը 450.0 հազ. դրամ): Ընդամենը նախատեսվում է 7,844.0 հազ. դրամի հատկացում: 
9. Նախագծով նախատեսվում է իրականացնել նաև վերաբաշխումներ Քաղաքաշինության կոմիտեի կողմից իրականացվող կապիտալ ծախսերում նախատեսվում է նվազեցնել 402,067.1 հազ. դրամ: Մասնավորապես, 
9.1  «Էջմիածնի բժշկական կենտրոն» ՓԲԸ-ի վերակառուցման համար նախատեսված ֆինանսական միջոցները նախատեսվում է նվազեցնել 202,067.1 չափով 
9.2 «Վարդենիսի բժշկական կենտրոն» ՓԲԸ-ի վերակառուցման համար նախատեսված ֆինանսական միջոցները նախատեսվում է նվազեցնել 100,000.0 չափով 
9.3 «Ջերմուկի առողջության կենտրոն» ՓԲԸ-ի կառուցման համար նախատեսված ֆինանսական միջոցները նախատեսվում է նվազեցնել 100,000.0 չափով:
Ավելացումները նախատեսվում են. 
9.4 42,400.0 հազ. դրամ ՀՀ դրամ «Էջմիածնի բժշկական կենտրոն» ՓԲԸ-ի նոր ՆՆՓ-ի ձեռքբերման համար` հաշվի առնելով ՆՆՓ-ի փոփոխությունների անհրաժեշտությունը:
Նախատեսվում է «Թալինի բժշկական կենտրոն» ՓԲԸ-ի վերակառուցման աշխատանքների հավելյալ ծավալների կատարման համար հատկացնել 73,192.1 հազ. դրամ, որը պայմանավորված է ԲԿ-ում համակարգչային շերտագրման սենյակի կառուցմամբ, իրականացված արյան հավաքագրման սենյակի քանդմամբ, շենքի նկուղային հարկում արյան հավաքագրման սենյակի կառուցմամբ, համակարգչային շերտագրման սարքավորման անխափան սնուցման սարքի նկուղային հարկում սենքի պատրաստմամբ, նույն տեղում միջհարկային ծածկի ուժեղացման նպատակով մետաղական կոնստրուկցիայի մոնտաժմամբ, ՀԷՑ-ի պահանջով տրանսֆորմատորային ենթակայանի կից տարածքում վահանների մոնտաժման նպատակով շուրջ 15 քմ մակերեսով տնակի կառուցմամբ, ինչպես նաև գլխավոր մասնաշենքի հետնամասում մուտքերի վրա հովհարների իրականացմամբ։ Թալինի ԲԿ-ի շինարարության համար նախատեսված է հատկացնել 68,212.0 հազ. դրամ շինարարական աշխատանքների համար, տեխնիկական հսկողության համար` 992.9 հազ. դրամ, հեղինակային հսկողության համար` 3,064.0 և 923.0 հազ. դրամ չափագրման աշխատանքների համար: Նախագծի փոփոխությունը կատարվել է մի մասի համար, իսկ մնացած փոփոխությունները կկատարվեն համապատասխան ծավալաթերթ հաշվարկի փոփոխության հիման վրա: «Թալինի բժշկական կենտրոն» ՓԲԸ-ի վերակառուցման աշխատանքների գնման համար ՀՀՔԿ-ԲՄԱՇՁԲ-20/8 և ՀՀՔԿ-ԳՀԽԾՁԲ-21/8 ծածկագրերով գնման պայմանագրերի գումարների ավելացման համար 2024 թվականի դեկտեմբերի 19-ին ընդունվել է ՀՀ կառավարության թիվ 2031-Ն որոշումը:
9.5 «Հոգեկան առողջության պահպանման ազգային կենտրոն» ՓԲԸ-ի նոր մասնաշենքի ՆՆՓ` 56,000.0 հազ. դրամ:
9.6 «Մասիսի բժշկական կենտրոն» ՓԲԸ-ի ՆՆՓ` 1,500.0 հազ. դրամ:
9.7 «Աշտարակ բժշկական կենտրոն» ՓԲԸ-ի նոր ՆՆՓ` 23,220.0 հազ. դրամ:
9.8 «Չարենցավանի բժշկական կենտրոն», «Արտաշատի բժշկական կենտրոն» և «Ծաղկահովիտի առողջության կենտրոն» ՓԲԸ-ների շինարարական աշխատանքների չափագրման համար` 665.7 հազ. դրամ: Իսկ 205,089.6 հազ. դրամը ուղղվելու է նախագծով առաջարկվող Առողջապահության նախարարության կողմից իրականացվող ավելացումներին:   
10. ՀՀ 2025 թվականի պետական բյուջեի 1126 ծրագրի 31002 միջոցառումից նախագծով նախատեսվում է նվազեցնել 267,000.0 հազ. դրամ: 
11. ՀՀ 2025 թվականի պետական բյուջեի 1126 ծրագրի 31003 միջոցառման շրջանակում Առողջապահության նախարարության կողմից իրականացվող ծախսերից  նախատեսվում է նվազեցնել 767,510.1 հազ. դրամ: Նախագծով նախատեսված նվազեցումների մասով 2025 թվականի ընթացքում ավելացումներ չեն նախատեսվում: 
Ընդամենը նախատեսվում է կատարել 1,436,577.2 հազ. դրամի չափով վերաբաշխում, որից 276,970.0 հազ. դրամը ուղղվելու է թվով 6 առողջապահական կազմակերպություններին որպես դրամաշնորհ, իսկ 1,159,607.2 հազ. դրամը ուղղվելու է կապիտալ բնույթի այլ օբյեկտների շինարարական և վերազինման աշխատանքների ֆինանսավորմանը:  
	Նախագծի փոփոխմամբ ապահովվելու է Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշմամբ սահմանված Առողջապահական օբյեկտների նախագծանախահաշվային փաստաթղթերի կազմման, շինարարական աշխատանքների իրականացման բնականոն գործընթացը:
2. Ակնկալվող արդյունքը․
	ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5.  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշումը:
6.  Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում: 
 
